
Тема: “Автобуслы сәяхәт””
ЮЙК буенча  мастер-класс

Максат: педагогларның юл кагыйдәләре турындагы белемнәрне  камильләштерү
Тәрбияви бурыч: үзара дустанә мөнәсәбәт тәрбияләү; педагоглар белән уртак эшчәнлек булдыру, 
Үстерү бурычы: юл йөрү билгеләре турындагы белемнәрен үстерү;
Белем бирү бурычы: балаларны юл кагыйдәләренә өйрәтүнең нечкәлекләренә төшендерүдә педагогларны  активлаштыру;
Җиһазлау: юл билгеләре, руль, жезл, полиция хезмәткәре фуражкасы , сыбызгы, смайликлар, светафор төсләре:кызыл, сары, яшел түгәрәкләр,микрофон,күзлек рәсемнәре,
Эшчәнлек барышы.

      Мухтарова Гөлчәчәк Ромель кызы. Такталачык балалар бакчасы тәрбиячесе, педагогик эш стажым 6  ел, югары белемле.(1,2 слайд)
  -Хәерле көн, хөрмәтле хезмәттәшләрем! Сезне  Юл йөрү кагыйдәләренә багышланган мастер-классымда күрүемә бик шатмын.
   Без кешеләр һәрвакыт хәрәкәттә: каядыр барабыз,ашыгабыз йөгерәбез, кабаланабыз. Ләкин моны куркынычсыз дип әйтеп булмый. Без бүген безнең яшәеш өчен бик тә мөһим булган теманы аңлашу, тирәнтен өйрәнү өчен җыйналдык.  
   Өй бусагасыннан атлап чыгуга сабыйны  шау-шулы урам, тыз- быз йөргән транспорт, каядыр ашыгучы җәяүлеләр каршы ала. Әле бит, иң мөһиме,  юл буйлап тезелгән юл билгеләре дә бар? Бала мондый каршылыклар вакытында югалып калмас өчен ни эшләргә соң, хөрмәтле коллегалар?  Үзебезнең һәм балалаларыбызның куркынычсызлыгын ничек тәэмин итәргә? Әйдәгез әле   бергәләп бу проблеманы карап китик.
      ФГОС таләбе буенча, бала материалны  җиңелрәк  үзләштерсен  өчен  эшчәнлекләрне уен формасында алып барырга кирәклеге һәркайсыбызга мәгълүм. Әлеге  эшчәнлектә мин сезгә, балалар роленә керергә һәм бирелгән биремнәрне үтәргә тәкьдим итәм.
-Сез әзерме?!
Иң элек, юл йөрү кагыйдәләренең кирәклегенә төшенү, тоемлау өчен беренче биремне тәкъдим итәм: 
Кара күзлек рәсеме булган дусларым, минем янга килегез әле.  Сезгә бәйләнгән күз белән  зал буйлап йөрергә тәкъдим итәм. 
-Сез хәрәкәт иткәндә нинди хис тойгылар кичердегез?(Микрофон тотып,  җавапларны тыңлыйм, смайлик бирелә)
-Сез ничек уйлыйсыз, әгәр җәяүлеләр дә машина йөртүчеләр  дә  тәртипсез хәрәкәт итсәләр, ни килеп чыга?(Һәлакәт (смайлик бирелә))
-Ә аны булдырмас өчен   нишләргә кирәк? (юл йөрү кагыйдәләрен үзләштерергә кирәк (смайлик бирелә)
-Дөрес!
Менә шушы эксперементтан соң, әлбәттә,  сез юл йөрү кагыйдәләрен белергә кирәклекне төшендегез.
Ә хәзер мин сезне  юл йөрү кагыйдәләрен дә үти- үти, каршылыкларны җиңә- җиңә  әкиятләр иленә сәяхәткә барырга чакырам. Автобуска утырабыз һәм  кузгалабыз. 
     
      “Автобус” –мультимедиа(3слайд)
     “Әкият паркы”нда тукталыш ясыйк әле.(2 слайд) (4 слайд)
1.Сез нинди әкияти транспорт төрләрен беләсез? (Микрофон, смайлик бирелә)
(Мич өстендәге Емеля , тавык тәпиле йорт, конек-горбунок, үз йөрешле чаналар, тиз йөри торган итекләр)  (3,4 слайд)(5,6 слайд)
2.Үзен бик  тә җитез дип уйлаучы 4 тәрбиячене бирегә чакырам. Аларга эш өстәле янына утырырга тәкъдим итәм.Һәм сөйли торам:
Кәҗә белән Сарык  сәяхәт итәргә уйлаганнар. Көн озын барганнар,бик ерак юл үткәннәр һәм бик нык арыганнар. Юл читендә Сарык юл билгесе күреп алган, бик сөенгән. Озак та үтми алар җыйнак кына, бөтен уңайлыклары булган, йорт янына килеп җитәләр һәм шунда кунарга да калалар.
Сарык белән Кәҗә нинди юл билгесе кургәннәр (кунакханә) Дусларым, сезгә шул билгене  төсле манныйлар ярдәмендә рәсем ясап карарга тәкъдим итәм. (Тыныч музыка куела, алар рәсем ясаганда, зал белән эшлим.)
       7 нче  слайдны карау: Бүген Куян малаеның туган көне. Аңа 6 яшь тулды.Куян малаена әниләре зур велосипед алдылар. Һәм аның барлык җәнлекләргә үзенең бүләген курсәтәсе килде. Куян малае велосипедка утырып олы юл буйлап китеп тә барды.
Куян малае нинди хаталар җибәрде? (микрофон) (14 яше тулмаган балаларга олы юлга чыгу тыела. Кечкенә балаларга бары тик йорт  тирәләрендә  генә рөхсәт ителә (смайлик бирелә) 
(8 слайд) Юл чатында тукталыш ясап алыйк әле.
 -Светофор төсләре, уенга чыгуыгыз сорала.
Светофорның кызыл түгәрәгенә “Сез- полиция!”. Бүре юлда берникадәр йөри, аннары полиция аңа бары тик  сыбызгы сызгырта”- дигән язу языла.
Сары түгәрәкләр (4-5 шт) залдагыларга таратыла. “Сез- Йомры икмәк!” дип языла.
Яшел түгәрәккә “Сез –бүре, юлның сул ягыннан автомобильдә җилдерәсез.  Сезне полиция туктата.Сез залдагыларга (сары түгәрәкләргә) дәшәсез:  Йомры икмәкләр, әгәр дә минем табышмагымны чишә алмасагыз, мин сезне бүген ашыйм! Ул болай: Төлке янына, тиешенчә, сул яктан гына бара идем, полиция хезмәткәре мина сызгырта. Ничек уйлыйсыз  ул мине ни өчен туктатты?(Микрофон:  Барлык транспорт төрләре юлның уң ягыннан  гына йөрергә тиешләр.( смайлик бирелә)
     (9слайд) Рәсем эшләренә нәтиҗә ясала. Сез искиткеч матур ясагансыз, юлда йөргәндә әлеге билгеләр озата барсын сезне
Кышкы салкында  юл буйлап без сезнең белән, сәяхәтебезне дәвам итәбез.
Әкияти сораулар:
- Кайсы  әкияттә һәм кайсы геройның башлыгы сфетофорның бер төсендә?(Кызыл калфак) ( смайлик бирелә)) (8 слайд, 1 рәсем)
-Велосипед кайсы мультфильм героеның яраткан аерылгысыз транспорты?(Почта таратучы Печкин) (смайлик бирелә) (8 слайд 2 рәсем)
-Светофорның бер төсе үләндә яшәүче бер бөҗәкнең төсендә. Ул нинди бөҗәк?(Чикерткә (смайлик бирелә)) ( 8 слайд 3 рәсем)
     - Светофор булмаган бер авылны атагыз!(Светофор авылда булмый)
- Көлсылу(Золушка)  патша сараена бәйрәмгә нинди транспорт төре белән барып җитә?(Җигүле (смайлик бирелә)) (8 слайд 4 рәсем) 
-Кышкы салкын юл буйлап без сезнең белән, кирегә шәһәргә юл тотабыз. Тәрәзәгә күз салыгыз әле, анда никадәр юл билгеләре! 	
 Презентациядән     рәсемнәр күрсәтелеп алына.
Игътибар белән юл билгеләрен карап алыгыз. 

“Кемнең хәтере яхшы?”уены уйнап алыйк әле (13,14слайдлар)

    1 нче сорау .  Рәсемдә ничә кисәтү билгесе бар иде?

    2 нче сорау:  Ничә очракта балалар кагыйдәне бозалар?
    (рәсемнәр яңадан карала һәм нәтиҗә ясала смайлик бирелә)
-Рәхмәт. 
Менә соңгы тукталышка да килеп җиттек.
Кемнең исемнәре “А” авазына башлана-  уенга чыгуыгыз сорала дип тәкъдим итәм.  Минем сезнең  автобустан төшкәч, нинди транспорт төренә утыруыгызны беләсем килә. 
     “ Оригами” ысулы бн   самолет, машина, көймә ясау.
Подгруппа эш өстәлендә  шөгыльләнгәндә  зал белән уен 
 “Светофор»лы юл чатында төшәбез.
  Светофорның төсләре күрсәтеләчәк  һәм без шулар ярдәмендә хәрәкәтләр башкарачакбыз.
Яшел- группа буйлап маршировать итәбез.
Сары – урында атлыйбыз 
Кызыл  –туктыйбыз, катып калабыз.(1 генә тапкыр)
Ә хәзер светофор ватылды... Регулировщикның  кул хәрәкәтләрен истә калдырабыз.(смайлик бирелә)һәр катнашучы регулировщикның кул хәрәкәтен һәм светофор төсен истә калдырырга тиеш)
кызыл – куллар аска тошкән, мин сезгә йөзем белән торам;
сары – кулларны өскә кутәрәм;
яшел – кулларны як якка сузам,сезгә уң яки сул яным белән борылып басам.
Оригами эшләренә нәтиҗә ясала. (смайлик бирелә.) 
- Сез нинди транспрорт төре ясадыгыз?
 -Әлеге транспорт төрләрендә сәяхәт иткәндә сезгә бары тик күңелле, хәвефсез юллар телим! Хәерле имин юллар Сезгә!


Рефлексия
        -Без бүген сезнен бн бик күнелле сәяхәттә булдык. Күрәм сәяхәт сезгә бик ошады. Мин үзем бугенге эшчәнлектән канәгать.
Минем эшчәнлегемне бәяләп узсагыз иде(смайликлар бн билгелилэр).
Максатыма ирешүдә ярдәм иткәнегез өчен сезгә рәхмәтлемен!
 
Киләчәктә дә Юл йөрү кагыйдәләре белән дус яшәгез, өйрәнегез. Безнең иминлегебез – юлда үзебезне ничек тотуыбызга бәйле. Дусларым , юлларда сак булыгыз! (нәтиҗә, бүләкләү)
Юл йөрү кагыйдәләре
    Бик күп төрле бит алар.
     Һәрберсен яттан белергә
Тырышыгыз, апалар!

